
	GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN

WETTEREG  SG


TYD:  3 uur


PUNTE:  300


	INSTRUKSIES:

· Beantwoord al die vrae.


	


	VRAAG 1
	


	MELD OF DIE VOLGENDE STELLINGS WAAR OF ONWAAR IS.  (Indien onwaar, dui kortliks aan waarom.)
	


	
WET OP GEESTESGESONDHEID, NO. 18 VAN 1973
	


	1.1 ’n Polisiebeampte moet ’n geestesongestelde persoon wat ronddool, na die distriksgeneesheer neem.

DRANKWET, NO. 27 VAN 1989

1.2 Brandspiritus word geklassifiseer as drank.

1.3 Hemelvaartdag is ’n geslote dag.

1.4 Drank mag met toestemming van sy ouers aan enige kind ouer as 16 jaar verkoop word.

1.5 ’n Lisensiehouer se werknemer mag nie weier om aan enigiemand drank te verkoop nie.

1.6 ’n Polisiebeampte kan, indien hy redelikerwys gronde het om te vermoed dat ’n misdryf ingevolge die Drankwet gepleeg word, ’n motorvoertuig deursoek.

1.7 Enige iemand wat dronk by ’n renbaan is, pleeg ’n misdryf.

1.8 Enige iemand wat drank, aanvullend tot sy loon, aan ’n werknemer gee, pleeg ’n misdryf.

1.9 Enige iemand wat drank in ’n steeg verbruik, is aan ’n misdryf skuldig.
	


	1.10 Enige persoon wat drank op ’n sportterrein bring en verbruik terwyl hy ’n toeskouer is, is skuldig aan ’n misdryf.

WET OP WAPENS EN AMMUNISIE, NO. 75 VAN 1969

1.11 ’n Gasgeweer van .22 duim word beskou as ’n wapen ingevolge die Wet op Wapens en Ammunisie.

1.12 ’n Persoon kan binne 60 dae ’n appél aan die Minister rig indien sy aansoek om vuurwapenlisensie geweier word.

1.13 Lisensies word uitgereik om ’n maksimum van 12 wapens te besit.

1.14 Die houer van ’n vuurwapenlisensie moet dit op versoek aan ’n polisie-beampte toon.

1.15 Iemand wat gewapende roof gepleeg het, kan onbevoeg verklaar word om ’n vuurwapen te besit.

1.16 ’n Gelisensieerde handelaar mag aan ’n persoon ’n vuurwapen verskaf sonder dat die persoon ’n lisensie hoef te toon.

1.17 ’n Polisiebeampte mag ’n handelaar om middernag nader en versoek om sy winkel oop te sluit en sy registers na te gaan.

1.18 ’n 15-jarige persoon mag met toestemming van die gelisensieerde eienaar in besit wees van ’n vuurwapen.

1.19 Die verlies van ’n vuurwapen moet binne 48 uur by die polisie aangemeld word.

1.20 ’n Persoon mag ’n wapen in ’n openbare plek dra, mits hy dit in sy hand hou.

1.21 ’n Wapen mag slegs met toestemming van die Kommissaris van Polisie vernietig word.

1.22 ’n Polisiebeampte mag sonder lasbrief ’n vliegtuig deursoek indien hy vermoed dat daar ’n wapen is waarmee ’n misdryf gepleeg is.

1.23 Vingerafdrukke mag geneem word indien aansoek gedoen word vir ’n vuurwapenlisensie.

WET OP GEVAARLIKE WAPENS, NO. 71 VAN 1968

1.24 ’n Skroewedraaier kan beskou word as ’n gevaarlike wapen.

1.25 ’n Hond word nie as ’n gevaarlike wapen beskou nie.


	


	
WET OP ONTPLOFBARE STOWWE, NO. 26 VAN 1956
1.26 ’n Permit vir die gebruik van springstof kan deur die Kommissaris van Polisie uitgereik word.

1.27 Daar bestaan geen omstandighede waaronder ’n persoon wat nie in besit van ’n permit is, springstof mag gebruik nie.

WET OP MISBRUIK VAN AFHANKLIKHEIDSVORMENDE STOWWE EN REHABILITASIESENTRUMS, WET 41 VAN 1971

1.28 ’n Polisiebeampte mag slegs met ’n lasbrief ’n voertuig deursoek om beslag te lê op afhanklikheidsvormende medisyne.

1.29 Stof waarop beslaggelê is ingevolge hierdie wet, moet onmiddellik vernietig word.

1.30 ’n Persoon wat in hegtenis geneem is ingevolge ’n lasbrief uitgereik in terme van Artikel 31(1), moet binne 48 uur voor die landdros gebring word.

WET OP SEKSUELE MISDRYWE, WET 23 VAN 1957

1.31 Ontug beteken buite-egtelike vleeslike gemeenskap.

1.32 Iemand wat die bestuurder van ’n bordeel is, word geag om ’n bordeel te hou.

1.33 Iemand wat in beheer van ’n meisie van 17 jaar is en wat toelaat dat so ’n meisie verlei word, pleeg ’n misdryf.

1.34 Ontug met ’n seun van 18 jaar deur ’n manspersoon, is ’n misdryf.

1.35 ’n Persoon wat aangekla word ingevolge Artikel 14(1) kan ’n verweer opper dat die meisie hom mislei het deur hom te laat glo dat sy ouer as 16 jaar is.

WET OP GEREGTELIKE DOODSONDERSOEKE, WET 58 VAN 1959

1.36 Die staatsaanklaer van die plaaslike landdroskantoor kan toestemming verleen dat ‘n lyk opgegrawe word.

1.37 ’n Familielid mag die lykskouing deur die distriksgeneesheer wat uitgevoer word, bywoon.

WET OP VEEDIEFSTAL, WET 57 VAN 1959

1.38 Vee sluit in koedoes en blesbokke.

1.39 Hoendervere word as ’n produk beskou ingevolge hierdie wet.

1.40 Vee mag na sononder deur ’n winkelier verkoop word indien dit binne sy normale winkelure val.
	[80]


	VRAAG 2
	


	Gee ’n uiteensetting van die bepalings van artikel 46 van die Drankwet 1989 (Wet no. 27 van 1989) met betrekking tot toeganklikheid tot gelisensieerde persele.
	[30]


	VRAAG 3
	


	WET OP KINDERSORG NO. 74 VAN 1983

Wie mag aanwesig wees by die sitting van ’n kinderhof?
	[12]


	VRAAG 4
	


	DIEREBESKERMINGSWET NO. 71 VAN 1962
	


	Haal die bepalings van artikel 5(1) van die Dierebeskermingswet no. 71 van 1962 aan met betrekking tot wanneer ’n polisiebeampte ’n dier kan afmaak.
	[20]


	VRAAG 5
	


	Kragtens die Wet op Seksuele Misdrywe 1957 (Wet 23/1957) is seksuele dade met vroulike idiote of swaksinniges ŉ misdryf.  Sit bogenoemde stelling volledig uiteen.
	[12]


	VRAAG 6
	


	Omskryf die volgende ingevolge die Wet op Kindersorg, 1983 (Wet 74/1983):

(a) Veiligheidsplek

(b) Inrigting
	[14]


	VRAAG 7
	


	DIEREBESKERMINGSWET 71 VAN 1962
	


	Definieer eienaar soos omskryf in bogenoemde wet.
	[4]


	VRAAG 8
	


	Haal TIEN misdrywe aan wat in artikel 154 van die Drankwet no. 27 van 1989 uiteengesit word.
	[20]


	VRAAG 9
	


	Bespreek die bepalings van Artikel 27 van die Omheiningswet 1963

(Wet 31 van 1963) met betrekking tot die versuim om ŉ naam te verstrek nadat ’n omheining beskadig is.
	[14]


	VRAAG 10
	


	Gee ŉ uiteensetting van die Wet op die Verbod van Vermomming, 1969 (Wet 16/1969) wat die vermomming van ŉ persoon as ŉ misdaad verklaar.  Die bepalings met betrekking tot die bewyslas word nie benodig nie.
	[18]


	VRAAG 11
	


	Gee ŉ uiteensetting van die bepalings van die Wet op Wapens en Ammunisie, 1969 (Wet 75/1969) met betrekking tot die verlies van wapens.
	[20]


	VRAAG 12
	


	WET OP TWEEDEHANDSE GOEDERE NO. 23 VAN 1955
	


	Definieer die volgende ingevolge die Wet op Tweedehandse goedere:
	


	12.1 Tweedehandse goedere
12.2 Goedere
	[40]


	VRAAG 13
	


	Omskryf Dier ingevolge die Dierebeskermingswet, 1962 (Wet 71/1962).
	[16]


	TOTAAL:
	300








b.o.

